
Knkla tama rudanc

Pxal slaqi ku siida, kndadax nganguc miyah sapah ka tama,* tabug isu
ka dha huling mqalux nii ha, thiyun su hmrapas ” msa ka tama mu. Kiya ni
dha huling nii ga tuhuy knan kdjiyax, ana ku musa inu o snegulun ku na.
Kiya ka kiya ni dhuq misan do wada dha dsan Imiqu ka huling da. Kla
huling balay ka dhiya, “Phuling” ksun ka kari emptsamac.

Alang dgiyaq ga dhuq misan do musa Imiqu ka dsnaw. Yabi paah
idas12 dhuq idas 2, kika ssaan Imiqu emptsamac, yasa hnici rudan ka gaya
musa tmsamac Imiqu ksun. Jiyax nii o pklug ungac hari gpahun uri da, kiya
ni Imutuc gaya nii sayang na ka kndusan alang dgiyaq.

Mnrngaw knan ka tama mu rudan, ““ misan ka dungus bi saan Imiqu,
muhul hari do ini nami usa Imiqu da, yasa prajing mshjil ka dbubu samac
da. Nasi ngalun ka bubu dha do, pungac ka mlutuc babaw da > msa ka tama
mu rudan. Kla nigan bi knklaan na quri skudus Imiqu ka tama mu rudan,
spruun mu bi ka tama mu rudan, ida ku kmsluhay bi musa Imiqu uri ka
yaku.

Yabi suqi ku ciway na, ini ku na srwai pusa Imiqu bubu mu. Kiya ni asi
tgsa knan mnmeenu ka seangal ssaan Imiqu. “Mowsa Imiqu hmi han, nigan

ka phuling, nigan ka powsa banay, truk ni gasil uri, nigan ka madas puniuq

uri ” msa ka tama mu rudan. Wada bi Imiqu ka tama rudan ni tama do, ida
ku tmaga dhiya kdjiyax. Yasa mangal bi ssamac ka tama rudan ni tama, saw
ka rapic, pada, rqnux, bowyak dnii... ka ngalan dha balay. Yaku ni bubu mu
rudan o smkuxul nami bi mkan sntmuan rumul miric, yami bubu rudan ka
wada sblaiq bi mkan rumul miric kjiyax.

Pxal smiling ku tama mu, ‘“ tama, dhiyaq ni llabang bi ssaan tmsapac
ka Imiqu, wada namu shuya kika ini namu uda tqdang leelug hug? ”

“ Rngagun misu ha, ida tnegsa rdrudan sbiyaw uri ka knkla nami sayang
wah! Muda kleelug ga smipaq kingal Iqling ghuni, kiya ka pskrayan dha
klaan dha miyah dungan” msa ka tama mu rudan. Mlutuc rmngaw duri ka
tama, “ Mmowsa Imiqu siida, asi ka qmbahang rngac sisil, mkksa leelug o
iya bi khmuc rmngaw ana manu, kiya ka musa egu ka nangal samac.

Dha tnabug mu huling balay o musa tuhuy tmsamac uri, huling balay
nii ga ida mkla bi smknux knux samac ka muhing na, embiyax bi qagay na
mhraw ni qmrap samac uri. Ida stmaan bi tama rudan ni tama musa Imiqu ka
huling mu balay nii. Mqgras ku bi nigan bi pahung dha musa Imiqu ka huling

mu balay nii, kla saw nii ka endaan emptsamac, iya ta bi Ixani wah!

